
四景

作者：朱瞻基　明朝

本作品收錄於《列朝詩集/乾上》

水影虛涵一鏡中，晴光搖蕩暖雲紅。

小桃花重初經雨，弱柳絲柔屢舞風。

暑雨初過爽氣清，玉波蕩漾畫橋平。

穿簾小燕雙雙好，泛水閑鷗個個輕。

新秋涼露濕荷叢，不斷清香逐曉風。

滿目秾華春意在，晚霞澄錦照芙蓉。

池頭六出花飛遍，池水無波凍欲平。

一望玻璃三百頃，好山西北玉為屏。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

